
	«2022 елда Татарстан Республикасында граждан җәмгыяте институтларының торышы һәм үсеше турында» Татарстан Республикасы Иҗтимагый палатасы доклады хакында


	


Татарстан Республикасы Иҗтимагый палатасы рәисе З.Р. Вәлиева тарафыннан тәкъдим ителгән «2022 елда Татарстан Республикасында граждан җәмгыяте институтларының торышы һәм үсеше турында»гы  докладны тыңлап, Татарстан Республикасы Дәүләт Советы  КАРАР БИРӘ: 

1. «2022 елда Татарстан Республикасында граждан җәмгыяте институтларының торышы һәм үсеше турында»  Татарстан Республикасы Иҗтимагый палатасы докладын игътибарга алырга. 

2. Татарстан Республикасы Иҗтимагый палатасына тәкъдим итәргә:
2.1. Гражданнар инициативаларына актив ярдәм күрсәтү, җәмгыятьне берләштерү, Татарстан Республикасы алдында торучы бурычларны хәл итүдә коммерциягә карамаган оешмаларның, граждан җәмгыятенең башка институтларының ролен арттыру, остазлыкны, милли мәдәниятләрне һәм гореф-гадәтләрне үстерү эшен дәвам итүне. 
2.2. Татарстан Республикасы муниципаль берәмлекләре белән дәүләт тарафыннан кабул ителә торган социаль һәм икътисадый ярдәм чараларын мәгълүмати  тәэмин итү өлешендә хезмәттәшлекне көчәйтүне. 

2.3. Традицион гаилә кыйммәтләрен саклап калу, мәдәни мирасны саклау һәм популярлаштыру, үсеп килүче буынны патриотик тәрбияләү эшендә актив катнашуны, әлеге юнәлешләрне гамәлгә ашыру буенча «юл картасын» эшләүне. 

3. Татарстан Республикасы Министрлар Кабинетына, Татарстан Республикасы башкарма хакимиятенең башка органнарына, Татарстан Республикасы муниципаль берәмлекләре башлыкларына «2022 елда Татарстан Республикасында граждан җәмгыяте институтларының торышы һәм үсеше турында» Татарстан Республикасы Иҗтимагый палатасы докладындагы тәкъдимнәрне гамәлгә ашыру чараларын күрүне, шул исәптән Татарстан Республикасы башкарма хакимияте органнары каршындагы иҗтимагый советлар эшчәнлеге нәтиҗәлелеген арттыруны, тәкъдим итәргә. 

4. Татарстан Республикасы Икътисад министрлыгына Татарстан Республикасы Иҗтимагый палатасы белән берлектә коммерциягә карамаган оешмаларның илкүләм проектларны, программаларны гамәлгә ашыруда катнашуларын анализлауны һәм коммерциягә карамаган оешмаларның аларның башкаручылары буларак катнашуларын киңәйтү буенча тәкъдимнәр кертүне тәкъдим итәргә.

5. Татарстан Республикасы муниципаль берәмлекләренә Татарстан Республикасы Иҗтимагый палатасы белән берлектә 2023 елның 1 декабренә кадәр Татарстан Республикасы муниципаль берәмлекләре иҗтимагый советлары эшчәнлеген җайга сала торган документларга үзгәрешләр кертүне тәмамлауны һәм аларны формалаштыруны тәмамлауны тәкъдим итәргә.

6. Татарстан Республикасы Дәүләт Советы  комитетларына «2022 елда Татарстан Республикасында граждан җәмгыяте институтларының торышы һәм үсеше турында» Татарстан Республикасы Иҗтимагый палатасы докладында Татарстан Республикасы законнарын гамәлгә ашыру  буенча күтәрелгән мәсьәләләрне карарга һәм  алар буенча  кирәкле чаралар күрергә. 

